ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՒ ՎԵՐԱԿԱՌՈՒՑՄԱՆ
ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ՄԻՋԵՎ «ՀԱՅԱՍՏԱՆԻ ԶԲՈՍԱՇՐՋՈՒԹՅԱՆ ԵՎ ՄԱՐԶԱՅԻՆ ԵՆԹԱԿԱՌՈՒՑՎԱԾՔՆԵՐԻ ԾՐԱԳԻՐ» ՎԱՐԿԱՅԻՆ ՀԱՄԱՁԱՅՆԱԳԻՐԸ ՎԱՎԵՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. Արտաքին գործերի նախարարություն
	22.08.2025թ.

	
	№ 1111/45546-25

	Հայաստանի Հանրապետության և Վերակառուցման և զարգացման միջազգային բանկի միջև Հայաստանի զբոսաշրջության և մարզային ենթակառուցվածքների ծրագիր» վարկային համաձայնագիրը ստորագրվել է 2025 թվականի հուլիսի 22-ին և հուլիսի 23-ին:

Համաձայնագրով նախատեսվում է Հայաստանի Հանրապետությանը տրամադրել 96,400,000  եվրո, որը կարող է ժամանակ առ ժամանակ փոխարկվել Արժույթի փոխարկման միջոցով՝ Համաձայնագրի Առդիր 1-ում նկարագրվող ծրագրի ֆինանսավորմանն աջակցելու նպատակով: Ծրագրի նպատակներն են բարելավել կլիմայակայուն ենթակառուցվածքների հասանելիությունը և ավելացնել Ծրագրում ընդգրկված կլաստերների տեղական տնտեսություններում զբոսաշրջության ներդրումը։

Համաձայնագրի ուժի մեջ  մտնելու կարգը նախատեսված է  դրա  4-րդ՝ Ուժի մեջ մտնելը, դադարեցումը հոդվածով.
Ուժի մեջ մտնելու լրացուցիչ պայմանները բաղկացած են հետեւյալից․
ա)	Ենթահամաձայնագիրը դրա Կողմերի միջեւ կնքվել է Բանկի համար ընդունելի ձեւով.
բ)	Վարկառուն ստեղծել է Ծրագրի ղեկավարման կոմիտե՝ Բանկի համար ընդունելի լիազորությունների շրջանակով եւ կազմով․
գ)	Վարկառուն ստեղծել է Ծրագրի աշխատանքային խումբ՝ Բանկի համար ընդունելի լիազորությունների շրջանակով եւ կազմով․ 
դ)	Ծրագրի իրականացման կազմակերպությունը հաստատել է Ծրագրի գործառնական ձեռնարկը, որը ներառում է Ֆինանսական կառավարման ձեռնարկը, Կարողությունների զարգացման պլանը եւ Սեռական շահագործման կամ բռնության եւ սեռական ոտնձգությունների կանխարգելման գործողությունների ծրագիրը՝ բոլորը Բանկի համար ընդունելի ձեւով, բովանդակությամբ եւ կարգով․
ե)	Ծրագրի իրականացման կազմակերպությունը հաստատել, այնուհետեւ հանրայնացրել է Բնապահպանական եւ սոցիալական կառավարման շրջանակը՝ Բանկի համար ընդունելի ձեւով, բովանդակությամբ եւ կարգով․ 
զ)	Ծրագրի իրականացման կազմակերպությունը հաստատել, այնուհետեւ հանրայնացրել է Աշխատանքային ռեսուրսների կառավարման ընթացակարգերը՝ Բանկի համար ընդունելի ձեւով, բովանդակությամբ եւ կարգով․
է)	Ծրագրի իրականացման կազմակերպությունը հաստատել, այնուհետեւ հանրայնացրել է Տարաբնակեցման շրջանակը՝ Բանկի համար ընդունելի ձեւով, բովանդակությամբ եւ կարգով․ 
ը)	Ծրագրի իրականացման կազմակերպությունը հաստատել, այնուհետեւ հանրայնացրել է Շահագրգիռ կողմերի հետ փոխգործակցության պլանը՝ Բանկի համար ընդունելի ձեւով, բովանդակությամբ եւ կարգով. 
թ)	Ծրագրի իրականացման կազմակերպությունը ներդրել է Հետադարձ կապի ապահովման եւ բողոքների արձագանքման մեխանիզմ՝ Բանկի համար ընդունելի ձեւով, բովանդակությամբ եւ կարգով։
4.02.	Ուժի մեջ մտնելու վերջնաժամկետը Համաձայնագրի Ստորագրման ամսաթվից հետո հարյուր ութսուն (180) օր է։

Հաշվի առնելով վերոշարադրյալը և առաջնորդվելով Միջազգային պայմանագրերի մասին օրենքի 11-րդ հոդվածի դրույթներով՝ արտաքին գործերի նախարարությունը նպատակահարմար է համարում Հայաստանի Հանրապետության և Վերակառուցման և զարգացման միջազգային բանկի միջև Հայաստանի զբոսաշրջության և մարզային ենթակառուցվածքների ծրագիր» վարկային համաձայնագրի վավերացումը կամ հաստատումը:
	Ընդունվել է ի գիտություն:

	2. Արդարադատության նախարարություն
	20.08.2025թ.

	
	№ /14.2/36774-2025

	Համաձայնագիրը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող նորմ:

Համաձայնագրի առդիր 1-ի 3-րդ մասով սահմանվում է հետևյալը.
«Ծրագրի իրականացման կազմակերպությանն աջակցության տրամադրում. կառավարել Ծրագիրը և ապահովել, որ Ծրագրով նախատեսված բոլոր միջոցառումները համապատասխանեն բնապահպանական, սոցիալական, ֆիդուցիար, գնումների և տեխնիկական չափանիշներին ներկայացվող Բանկի պահանջներին, իրականացնել մոնիթորինգի և գնահատման միջոցառումներ և զարգացնել կարողություններ՝ վերապատրաստման և գիտելիքների փոխանակման միջոցով։»:

Նշված դրույթը հակասում է «Գնումների մասին» օրենքի 5-րդ հոդվածի 1-ին մասի 19-րդ կետին, համաձայն որի՝ ՀՀ Կառավարությունն է հաստատում միջազգային պայմանագրերով նախատեսված ֆինանսական միջոցների հաշվին կազմակերպվող գնման գործընթացների առանձնահատկությունները: 

Ելնելով վերոգրյալից՝ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:   
	Չի ընդունվել: «ՎԶՄԲ-ի ֆինանսավորման ընդհանուր պայմաններ. Ներդրումային նախագծերի ֆինանսավորում (2023)» քաղաքականության ձեռնարկի ընդհանուր պայմանների 5.13 բաժինը սահմանում է, որ Վարկի միջոցներից ֆինանսավորվող ապրանքները, աշխատանքները և ծառայությունները պետք է ձեռք բերվեն Համաշխարհային բանկի գնումների կանոնակարգին և համաձայնեցված գնումների պլանին համապատասխան: Համաշխարհային բանկի կողմից Հայաստանում և այլ անդամ երկրներում ֆինանսավորվող բոլոր նախագծերն իրականացվում են նույն գնումների քաղաքականության շրջանակներում: Բանկը թույլ չի տալիս, որ իր վարկային միջոցներն օգտագործվեն ազգային գնումների կանոնակարգերի համաձայն, եթե դրանք չեն ներդաշնակեցվում Բանկի կանոնակարգերի հետ:
[bookmark: _GoBack]
Տվյալ քաղաքականության ընդունումն արտացոլում է Հայաստանի կամավոր պարտավորությունը որպես Համաշխարհային բանկի անդամ և վարկառու:


	3. Ֆինանսների նախարարություն
	03.11.2025թ.

	
	№ 01/5/23853-2025

	2025թ. հուլիսի 22-ին և 23-ին ստորագրված Հայաստանի Հանրապետության ու Վերակառուցման և զարգացման միջազգային բանկի միջև «Հայաստանի զբոսաշրջության և մարզային ենթակառուցվածքների ծրագիր» վարկային համաձայնագրի (այսուհետ՝ Համաձայնագիր) համաձայն՝ Վարկատուն համաձայնում է Վարկառուին տրամադրել բյուջետային աջակցություն՝ հետևյալ պայմաններով և դրույթներով.
•	Վարկի գումար` 96.4 մլն եվրո,
•	վարկի տոկոսադրույքի տեսակ՝ լողացող,
•	վարկի տարեկան տոկոսադրույք՝ 6-ամսյա EURIBOR + լողացող սպրեդ, որը 31.10.2025թ. դրությամբ կկազմի 3.088% (2.138%+0.95%),
•	պարտավորության վճար՝ տարեկան 0.25% դրույքաչափ, հաշվարկվում է վարկի չմասհանված գումարի նկատմամբ, հաշվարկվում է ՀԲ կողմից ծրագրի ֆինանսավորման հաստատումից չորս տարի հետո՝ 17.04.2029թ-ից, վճարվում է կիսամյակային կտրվածքով` տոկոսավճարների վճարման հետ միաժամանակ,
•	միանվագ կոմիսիոն վճար՝ վարկի գումարի 0.25%-ի չափով, որը պետք է վճարվի ոչ ուշ քան համաձայնագրի ուժի մեջ մտնելուց 60 օրվա ընթացքում,
•	վարկի սպասարկման գծով վճարումները կատարվում են կիսամյակային կտրվածքով` յուրաքանչյուր տարվա հունիսի 1-ին և դեկտեմբերի 1-ին,
•	վարկի ժամկետ՝ 21 տարի, որից արտոնյալը՝ 9 տարի: Վարկի մարումները կատարվում են հավասարաչափ կիսամյակային վճարումներով, ընդ որում առաջին մարումը՝ 2034թ. հունիսի 1-ին, իսկ վերջինը՝ 2045թ. դեկտեմբերի 1-ին,
•	վարկի սպասարկման և մարման արժույթ՝ եվրո,
•	արժութային ռիսկը մեղմելու համար վարկառուն իրավունք ունի վարկի չօգտագործված և/կամ օգտագործված մնացորդի արժույթը փոխարկել ՎԶՄԲ-ի կողմից հաստատված այլ հիմնական արժույթների, 
•	տոկոսադրույքի ռիսկը կառավարելու համար վարկառուն  հնարավորություն ունի փոխել լողացող բազիսային տոկոսադրույքը դրան համարժեք ֆիքսված տոկոսադրույքի կամ հակառակը՝ պահպանելով փոփոխական սպրեդը,
•	վարկային միջոցների մասհանումների վերջնաժամկետ՝ 31.08.2030թ.: 

Այսպիսով՝ Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:
	Ընդունվել է ի գիտություն:

	4. ՀՀ ՏԿԵՆ
Պետական գույքի կառավարման կոմիտե
	18.08.2025թ.

	
	№ ԴԽ//28240-2025

	Հայաստանի Հանրապետության և Վերակառուցման և զարգացման միջազգային բանկի միջև «Հայաստանի զբոսաշրջության և մարզային ենթակառուցվածքների ծրագիր» վարկային համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:



 

 

